КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“2013-2015 воясын “Коми Республикаын видз-му овмӧс сӧвмӧдӧм да видз-му овмӧс прӧдукция, сырьё да сёян-юан рынокъяс ладмӧдӧм, чери вӧдитан овмӧс комплекс сӧвмӧдӧм” Коми Республикаса канму уджтас збыльмӧдан мераяс йылысь” Коми Республикаса Веськӧдлан котырлӧн 2012 во ӧшым тӧлысь 24 лунся 576 №-а шуӧмӧ вежсьӧмъяс пыртӧм йылысь 
Коми Республикаса Веськӧдлан котыр шуис:
1. Пыртны “2013-2015 воясын “Коми Республикаын видз-му овмӧс сӧвмӧдӧм да видз-му овмӧс прӧдукция, сырьё да сёян-юан рынокъяс ладмӧдӧм, чери вӧдитан овмӧс комплекс сӧвмӧдӧм” Коми Республикаса канму уджтас збыльмӧдан мераяс йылысь” Коми Республикаса Веськӧдлан котырлӧн 2012 во ӧшым тӧлысь 24 лунся 576 №-а шуӧмӧ вежсьӧмъяс тайӧ шуӧм дорӧ содтӧд серти (водзӧ – Вежсьӧмъяс).

2. Тайӧ шуӧмыс вынсялӧ сійӧс примитан лунсянь да паськалӧ 2013 вося тӧвшӧр тӧлысь 1 лунсянь артмӧм инӧда йитӧдъяс вылӧ, сэтшӧм положениеяс кындзи, кутшӧмъяслы тайӧ пунктса мӧд абзацӧн урчитӧма мӧд вынсялан кадколаст.

Вежсьӧмъяслӧн 4 пунктса 2 пунктувлӧн положениеяс вынсялӧны тайӧ шуӧмсӧ официальнӧя йӧзӧдан лунсянь. 
Коми Республикаса Юралысь                                                                      В. Гайзер
Сыктывкар

2013 вося лӧддза-номъя тӧлысь 18 лун

Коми Республикаса Веськӧдлан котырлӧн

2013 во лӧддза-номъя тӧлысь 18 лунся

201 №-а шуӧм дорӧ

содтӧд
“2013-2015 воясын “Коми Республикаын видз-му овмӧс сӧвмӧдӧм да видз-му овмӧс прӧдукция, сырьё да сёян-юан рынокъяс ладмӧдӧм, чери вӧдитан овмӧс комплекс сӧвмӧдӧм” Коми Республикаса канму уджтас збыльмӧдан мераяс йылысь” Коми Республикаса Веськӧдлан котырлӧн 2012 во ӧшым тӧлысь 24 лунся 576 №-а шуӧмӧ пыртан
ВЕЖСЬӦМЪЯС
“2013-2015 воясын “Коми Республикаын видз-му овмӧс сӧвмӧдӧм да видз-му овмӧс прӧдукция, сырьё да сёян-юан рынокъяс ладмӧдӧм, чери вӧдитан овмӧс комплекс сӧвмӧдӧм” Коми Республикаса канму уджтас збыльмӧдан мераяс йылысь” Коми Республикаса Веськӧдлан котырлӧн 2012 во ӧшым тӧлысь 24 лунся 576 №-а шуӧмын:

1. 2013-2015 воясын видз-му овмӧслы канмусянь отсӧг вылӧ артыштӧм Коми Республикаса республиканскӧй сьӧмкудйысь сьӧм сетан пӧрадокын, мый вынсьӧдӧма шуӧмӧн (1 №-а содтӧд), (водзӧ тайӧ пунктын – Пӧрадок):

1) “Панас” I юкӧдын:

а) 2 пунктын:

мӧд абзацын “жыръяс,” кыв бӧрын содтыны “сы лыдын теплицаяс,” кывъяс;

кӧкъямысӧд абзацын “пунктъясса” кыв вежны “пунктса” кывйӧн;

б) 4 пунктын:

медводдза да коймӧд абзацын “специалистъяслы” кыв дорӧ содтыны “да уджалысь кадръяслы” кывъяс;

содтыны татшӧм выль коймӧд – квайтӧд абзацъяс:
“Субсидия босьтысьясӧн канмусянь сетан сьӧм отсӧгӧн ньӧбӧм, стрӧитӧм, выльмӧдӧм, дзоньталӧм эмбурсӧ оз позь вузавны, козьнавны, вежны либӧ мукӧд ногӧн ӧтдортны Россия Федерацияса оланпастэчас серти (субсидия босьтысьясӧс выль ног котыртан да уставнӧй капиталӧ (пая фондӧ) пай, чӧжӧс туйын эмбур сэтшӧм организацияясӧ, кодъяслӧн уджыс ӧткодь субсидия босьтысьяслӧн уджкӧд, пыртан случайяс кындзи) татшӧмторъяс сетӧм дырйи:

скӧт видзан жыръяс стрӧитӧм да выльмӧдӧм вылӧ субсидияяс, комбикорм дасьтан удж лӧсьӧдӧм вылӧ субсидияяс стрӧитчан да монтажнӧй уджъясысь мынтысян юкӧнын, сы лыдын бала лӧсьӧдан да сметаа документация оформитӧм, картупель да град выв пуктас видзанінъяс стрӧитӧм да выльмӧдӧм вылӧ субсидияяс – субсидия босьтан лунсянь 10 во чӧжӧн;

пӧтка видзӧмсӧ да порсь видзӧмсӧ техническӧя да технологическӧя бурмӧдӧм вылӧ субсидияяс, скӧт видзӧмсӧ да кӧрым заптӧмсӧ техническӧя да технологическӧя выльмӧдӧм вылӧ субсидияяс, комбикорм дасьтан удж лӧсьӧдӧм вылӧ субсидияяс ньӧбӧм машинаяс да оборудование донысь компенсация юкӧнын, картупель да град выв пуктас техническӧя да технологическӧя выльмӧдӧм вылӧ субсидияяс, теплицаяс, ичӧт энергетика объектъяс стрӧитӧм, выльмӧдӧм вылӧ, тепличнӧй комплексъяс техническӧя да технологическӧя бурмӧдӧм вылӧ субсидияяс, химизация да муяс бурмӧдан материально-техническӧй подувсӧ техническӧя да технологическӧя выльмӧдӧм вылӧ субсидияяс, скӧт да пӧтка начкан да медводз переработайтан, йӧв прӧдукция вӧчан объектъяс техническӧя да технологическӧя выльмӧдӧм вылӧ субсидияяс, нянь пӧжалан юкӧн техническӧя да технологическӧя выльмӧдӧм вылӧ субсидияяс, картупель, град выв пуктас, вӧрса быдмӧгъяс да чери переработайтан, вузалӧм водзын дасьтӧм вылӧ субсидияяс – субсидияяс босьтан лунсянь нёль во чӧжӧн;

крестьянин (фермер) овмӧс сӧвмӧдӧмлы канмусянь отсӧг – субсидия босьтан лунсянь вит во чӧжӧн.”;

в) 6 пунктса мӧд абзацын “сьӧмкуд” кыв вежны “канму (муниципальнӧй)” кывъясӧн;

2) “Скӧт видзӧм сӧвмӧдӧм” уджтасув” II юкӧдын:

а) 2.1.1 пунктын:

медводдза абзацын “стрӧитчӧм” кыв бӧрын содтыны “да выльмӧдӧм” кывъяс;

1 пунктувса мӧд абзацын “скӧт видзан жыръяс” кывъяс вежны “скӧт видзан зданиеяс, стрӧйбаяс да жыръяс (водзӧ - скӧт видзан жыръяс)” кывъясӧн;

2 пунктувса медводдза абзац гижны тадзи:
“2) организацияяслы, кодъяс вӧчӧны видз-му овмӧсса прӧдукция, (водзӧ – босьтысьяс) гырысь скӧт скӧт видзан жыръяс стрӧитӧм (выльмӧдӧм) серти балаяс конкурс серти бӧрйӧм подув вылын (водзӧ – конкурс серти бӧрйӧм), мый збыльмӧдсьӧ Министерствоӧн урчитӧм пӧрадок серти, а сідзжӧ кодъясӧс бӧрйӧма кольӧм кык во чӧжӧн конкурс серти, татшӧмторъяс збыльмӧдӧм вылӧ:”;

3 пунктулын “, мый сетӧма крестьянин (фермер) овмӧсъясӧн 2012 воын субсидия босьтӧм могысь шыӧдчӧм дырйи” кывъяс киритны;

б) 2.2.1 пунктса “г” пунктулын:
“стрӧитӧм серти” кыв кольны вежсьытӧг;
“2.2.1 пунктын” кывъяс вежны “2.1.1 пунктын” кывъясӧн;

в) 2.3.2 пунктса медводдза абзац гижны тадзи:
“2.3.2. Субсидия арталӧм могысь мунан календарнӧй вося I кварталын видз-му овмӧсса скӧт юр лыд артавсьӧ статистика даннӧйяс подув вылын колян календарнӧй воысь 24-СХ №-а форма серти либӧ колян календарнӧй воысь 3-фермер №-а форма серти, мунан вося II, III да IV кварталъясын – мунан календарнӧй вося колян кварталлӧн бӧръя отчёта тӧлысьысь П-1 (СХ) №-а форма серти либӧ 3-фермер №-а форма серти да видз-му овмӧсса прӧдукция вӧчысь организацияясын видз-му овмӧсса скӧт юр лыд видлалан актъяслӧн юӧръяс подув вылын, кутшӧмъясӧс оформитӧма да кырымалӧма урчитӧм пӧрадок серти Министерстволӧн мутас органъяс бердын лӧсьӧдӧм комиссияясӧн, кодъяс видлалӧны видз-му овмӧсса прӧдукция вӧчысь организацияясын видзан видз-му овмӧсса скӧтсӧ (водзӧ – видлалан акт), мунан вося тӧвшӧр тӧлысь 1 лун кежлӧ да сора тӧлысь 1 лун кежлӧ состояние серти, видз-му овмӧсса прӧдукция вӧчысь сэтшӧм организацияясысь кындзи, кодъясӧс пыртӧма микропредприятие категорияӧ. Микропредприятие категорияӧ пыртӧм видз-му овмӧсса прӧдукция вӧчысь организацияясын гырысь скӧт юр лыдсӧ арталӧны видлалан актъяслӧн юӧръяс подув вылын мунан вося тӧвшӧр тӧлысь 1 лун кежлӧ, косму тӧлысь 1 лун кежлӧ, сора тӧлысь 1 лун кежлӧ да йирым тӧлысь 1 лун кежлӧ. Ӧти мӧс вылӧ лысьтан йӧв мындаыс артавсьӧ колян календарнӧй воысь 24-СХ №-а форма серти.”;

г) 2.4.2 пункт гижны тадзи:
“2.4.2. Видз-му овмӧсса прӧдукция вӧчысь организацияяслы йӧв стадаса мӧсъясӧс учётӧ босьттӧг гырысь скӧт вылӧ субсидия арталӧм могысь гырысь скӧт юр лыд йӧв стадаса мӧсъясӧс учётӧ босьттӧг мунан календарнӧй вося I кварталын артавсьӧ статистика даннӧйяс подув вылын колян календарнӧй воысь 24-СХ №-а форма серти либӧ колян календарнӧй воысь 3-фермер №-а форма серти, мунан вося II, III, IV кварталъясын – мунан календарнӧй вося колян кварталлӧн бӧръя отчётнӧй тӧлысьысь П-1 (СХ) №-а форма серти либӧ 3-фермер №-а форма серти да мунан вося тӧвшӧр тӧлысь 1 лун кежлӧ да сора тӧлысь 1 лун кежлӧ состояние серти видлалан актъяслӧн юӧръяс подув вылын, видз-му овмӧсса прӧдукция вӧчысь сэтшӧм организацияясысь кындзи, кодъясӧс пыртӧма микропредприятие категорияӧ. Микропредприятие категорияӧ пыртӧм видз-му овмӧсса прӧдукция вӧчысь организацияясын гырысь скӧт юр лыдсӧ йӧв стадаса мӧсъясӧс учётӧ босьттӧг арталӧны видлалан актъяслӧн юӧръяс подув вылын мунан вося тӧвшӧр тӧлысь 1 лун кежлӧ, косму тӧлысь 1 лун кежлӧ, сора тӧлысь 1 лун кежлӧ да йирым тӧлысь 1 лун кежлӧ.”;

д) 4.1.1 пунктын “100 абу этшаджык” кывъяс вежны “100 сюрсысь абу этшаджык” кывъясӧн;

е) 5.1 пункт гижны тадзи:
“5.1. Видз-му овмӧсса скӧт страхуйтӧм вылӧ субсидияяс

5.1.1. Видз-му овмӧсса скӧт страхуйтӧм вылӧ субсидияяс Коми Республикаса республиканскӧй сьӧмкуд тшӧт весьтӧ сетсьӧны Видз-му овмӧс страхуйтан сёрнитчӧмъяс серти страхӧвӧй премияяс мынтан, мыйяслӧн сьӧмӧн могмӧдан ӧшмӧсыс лоӧ федеральнӧй сьӧмкудйысь субсидия, видз-му овмӧсса прӧдукция вӧчысьяслысь рӧскод пай вештӧм вылӧ субсидияяс сетан пӧрадок серти, мый вынсьӧдӧма Коми Республикаса Веськӧдлан котырлӧн 2012 во ӧшым тӧлысь 3 лунся 519 №-а шуӧмӧн (водзӧ – шуӧм), шуӧмлӧн 3 пунктын индӧм условие учётӧ босьттӧг.

5.1.2. Видз-му овмӧсса скӧт страхуйтӧм вылӧ субсидияяс артавсьӧны да сетсьӧны Коми Республикаса рӧскод кузя мог сьӧмӧн ӧтвылысь могмӧдан тшупӧд серти, кутшӧмӧс вынсьӧдӧма Россия Федерацияса видз-му овмӧс министерствоӧн лӧсялана сьӧма во кежлӧ.

Коми Республикалӧн рӧскод кузя могыс, кутшӧмӧс вынсьӧдӧма Россия Федерацияса видз-му овмӧс министерствоӧн, оз кӧ ӧтвылысь могмӧдсьы сьӧмӧн, видз-му овмӧсса скӧт страхуйтӧм вылӧ субсидияяс сетсьӧны страхӧвӧй премиялӧн 50% мында кырымалӧм страхуйтан сёрнитчӧмъяс серти.”;

ж) 5.2.1 пунктын “ньӧбӧм” кыв бӧрын содтыны “да вӧчӧм” кывъяс;

з) 6.1 пунктын:

4 пунктулын:

коймӧд да нёльӧд абзацъяс “специальносьт серти” кывъяс бӧрын, витӧд абзацын “субсидия босьтысьяс дорын” кывъяс бӧрын содтыны “либӧ асшӧр уджалысьясӧн крестьянин (фермер) овмӧсса юралысьӧн” кывъяс;

квайтӧд абзацын “велӧдчан учреждениеяс” кывъяс вежны “шӧр да ичӧт уджсикасӧ велӧдчан учреждениеяс” кывъясӧн;

сизимӧд абзацын “(водзӧ – специалистъяслы ӧтпыр мынтысьӧм вылӧ субсидияяс)” кывъяс вежны “(водзӧ - специалистъяслы да уджалысь кадръяслы ӧтпыр мынтысьӧм вылӧ субсидияяс)” кывъясӧн;

и) 6.1.1 пунктын “специалистъяслы” кыв бӧрын содтыны “да уджалысь кадръяслы” кывъяс;

к) 6.1.3 пунктса медводдза абзацын “специалистъяслы сэтшӧм сумма чинтӧмӧн” кывъяс вежны “специалистъяслы да уджалысь кадръяслы сэтшӧм сумма чинтӧмӧн” кывъясӧн;

3) “Быдмӧг вӧдитӧм” уджтасув” III юкӧдын:

а) 1.1.2 пункт гижны тадзи:
“Субсидияяс сетсьӧны сэк, кор шуӧма быдтыны картупельсӧ да (либӧ) восьса муын быдмысь град выв пуктасъяссӧ 10 гектарысь абу ичӧтджык площадьын субсидияяс босьтӧмсянь нёль воысь оз этшаджык.

300 сюрс шайтысь донаджык (ӧти единицаысь) тракторъяс, машинаяс да оборудование ньӧбӧм вылӧ субсидияяс сетсьӧны сэк, кор бура донъялӧма балаяслысь бизнес-планъяссӧ (технико-экономическӧй подувъяссӧ), кутшӧмъяс серти субсидияяс босьтысьяслы колӧ техническӧя да (либӧ) технологическӧя выльмӧдсьыны Министерствоӧн урчитӧм пӧрадок серти Коми Республикаса сьӧм овмӧс министерствокӧд сӧгласуйтӧмӧн.”;
 б) 3.1 пунктса коймӧд абзац “90 прӧчент мында” кывъяс бӧрын содтыны “, а косьтан вез выльмӧдӧм кузя да косьтан везйын сооружениеяс лӧсьӧдӧм кузя стрӧитчан да монтаж уджъяс серти федеральнӧй сьӧмкудйысь сьӧм сетӧм дырйи – налӧн донысь 90 прӧчент мында субсидия учётӧ босьтӧмӧн, мыйлӧн сьӧма источникӧн лоӧ федеральнӧй сьӧмкуд” кывъяс;

в) 4 пунктын:

коймӧд-витӧд абзацъяс гижны тадзи:
“1) быдмӧг видзӧмлы йитчытӧм отсӧг федеральнӧй сьӧмкудйысь ӧтвылысь сьӧмӧн могмӧдӧм дырйи:

2) му лӧсьӧдан да му уджӧдан мероприятиеяс.

Коми Республикаса республиканскӧй сьӧмкудйысь быдмӧг видзӧмлы йитчытӧм отсӧг вылӧ сьӧм веськӧдӧны татшӧмторъяс вылӧ:”;

содтыны татшӧм квайтӧд да сизимӧд абзацъяс:
“1) муяслысь вын содтан мероприятиеяс;

2) химизация средствояс ньӧбӧм вылӧ рӧскодлысь пай компенсацияӧн вештӧм.”;

г) 4.1.2 пунктӧ содтыны татшӧм нёльӧд абзац:
“нуӧм серти рӧскод компенсацияӧн вештӧм колян сьӧма вося ӧшым тӧлысь 1 лунсянь мунан вося вӧльгым тӧлысь 30 лунӧдз организацияяссянь, кодъяс вӧчӧны пӧтка видзан прӧдукция, кос пӧтка куйӧд субсидия босьтысьяслӧн кӧдзан муясӧ сюян да муӧн вевттьӧм могысь субсидия босьтысьясӧн вӧчӧм збыльвывса рӧскодысь 70 прӧчент мында;”;

д) 5.1 пунктын “300” лыдпас вежны “3000” лыдпасӧн;

е) 6.1 пунктса мӧд абзац гижны тадзи:
“Ылі Войвыв районъясын да сыкӧд ӧткодялӧм местаясын кӧрым быдтӧм кӧйдыс вайӧмлы отсӧг вылӧ субсидияяс, сы лыдын гӧль муясын быдмӧг вӧдитан прӧдукция вӧчӧм (сю да сюа-пуртӧса быдмӧгъяс, вося рапс, ӧти вося да уна вося турунъяс), (водзӧ – субсидияяс) Коми Республикаса республиканскӧй сьӧмкуд тшӧт весьтӧ сетсьӧны видз-му овмӧсса прӧдукция вӧчысь организацияяслы, крестьянин (фермер) овмӧсъяслы кӧйдыс вылӧ, кутшӧмӧс вайӧма колян вося йирым тӧлысь 15 лунсянь мунан вося йирым тӧлысь 14 лунӧдз Коми Республикаын мунан воӧ кӧдзӧм вылӧ:

кӧйдыс донысь 10 прӧчент мында ваян рӧскод учётӧ босьтӧмӧн, но 90 прӧчентысь оз унджык, субсидия учётӧ босьтӧмӧн, мыйлӧн сьӧма источникӧн лоӧ федеральнӧй сьӧмкудйысь сьӧм;

кӧйдыс донысь 70 прӧчент мында ваян рӧскод учётӧ босьтӧмӧн – субсидия сеттӧм дырйи, мыйлӧн сьӧма источникӧн лоӧ федеральнӧй сьӧмкудйысь сьӧм.”;

ж) 6.2.1 пунктын “видз-му овмӧсса быдмӧгъяслысь урожай, уна вося пуктасъяслысь урожай да уна вося пуктасъяссӧ страхуйтӧм вылӧ видз-му овмӧсса вузӧс вӧчысьяслысь рӧскод пай серти компенсация вылӧ” кывъяс вежны “видз-му овмӧс страхуйтан сёрнитчӧмъяс серти страхӧвӧй премияяс мынтӧм вылӧ видз-му овмӧсса вузӧс вӧчысьяслысь рӧскод пай вештӧм вылӧ” кывъясӧн;

з) содтыны татшӧм 6.3 пункт:
“6.3. Быдмӧг вӧдитӧмын наука туялан уджъяс нуӧдӧм вылӧ рӧскод

Коми Республикаса республиканскӧй сьӧмкудйысь быдмӧг вӧдитӧмын наука туялан уджъяс нуӧдӧм вылӧ сьӧм веськӧдсьӧ быдмӧг вӧдитӧмын наука туялан уджъяс нуӧдысь организацияяслӧн услугаясысь мынтысьӧм вылӧ, канму контрактъясын индӧм пӧрадок серти да кадколастъясӧ, кутшӧмъясӧс кырымалӧма Министерство урчитӧм пӧрадок серти мунан сьӧма воӧ.”;

4) “Ичӧт овмӧс вӧдитӧмлы отсӧг” уджтасув” IV юкӧдын:

а) 1.1.1 пунктын:

нёльӧд абзац гижны тадзи:
“видз-му овмӧсса уна сикас скӧтлысь 10 условнӧй юрысь оз этшаджык видзӧм вылӧ скӧт видзан жыръяс, видз-му овмӧсса прӧдукция переработайтан цехъяс, картупель да град выв пуктас видзанінъяс (водзӧ – удж нуӧдан объектъяс) стрӧитан донысь, выльмӧдӧм да капитальнӧя дзоньталӧм вылӧ рӧскодысь, стрӧитӧм, выльмӧдӧм, дзоньталӧм жыръясӧн колана ногӧн вӧдитчӧмсӧ водзӧ эскӧдӧмӧн, компенсация – стрӧитчан збыльвывса донысь, выльмӧдан да дзоньталан рӧскодысь 50 прӧчент мында пӧдрадӧн уджъяссӧ вӧчӧм дырйи да (либӧ) стрӧитчан материалъяслӧн, вӧчӧмторъяслӧн да оборудованиелӧн збыльвывса донысь 70 прӧчент – овмӧса ногӧн уджъяс вӧчӧм дырйи;”;

квайтӧд абзац гижны тадзи:
“видз-му овмӧсса скӧт да пӧтка видзӧм вылӧ жыръяс, картупель да град выв пуктас видзанінъяс (водзӧ – вӧрзьӧдны позьтӧм эмбур) ньӧбӧм серти рӧскод пай серти компенсация вылӧ:

Россия Федерацияса оланпастэчасӧн урчитӧм пӧрадок серти ньӧбӧм вӧрзьӧдны позьтӧм эмбурлӧн донысь 50 прӧчент мында, мый вӧлі канму (муниципальнӧй) эмбур лыдын, а сідзжӧ юридическӧй кывкутысьяслӧн эмбур лыдын, кутшӧмӧс босьтӧма банкротство кузя уджъяс вӧчигӧн либӧ тайӧ юридическӧй кывкутысьясӧс бырӧдӧм дырйи, вӧрзьӧдны позьтӧм ньӧбӧм эмбурӧн колана ногӧн вӧдитчӧмсӧ водзӧ эскӧдӧмӧн;

ньӧбӧм вӧрзьӧдны позьтӧм эмбурлӧн донысь 50 прӧчент мында, но вӧрзьӧдны позьтӧм эмбурлӧн арталан донысь 50 прӧчентысь абу унджык, кутшӧмӧс эскӧдӧма донъялан удж нуӧдысь субъектӧн, коді лӧсялӧ “Россия Федерацияын донъялан удж йылысь” Федеральнӧй оланпасӧн урчитӧм корӧмъяслы, мый пырис торъя йӧзлӧн либӧ юридическӧй кывкутысьяслӧн эмбур лыдӧ, вӧрзьӧдны позьтӧм ньӧбӧм эмбурӧн колана ногӧн вӧдитчӧмсӧ водзӧ эскӧдӧмӧн.

Вӧрзьӧдны позьтӧм эмбур ньӧбӧм вылӧ субсидияяслӧн ӧтувъя мындаыс мунан сьӧма во чӧжӧн оз вермы лоны ӧти крестьянин (фермер) овмӧс вылӧ 1500,0 сюрс шайтысь унджык.”;

содтыны татшӧм абзац:
“крестьянин (фермер) овмӧсъясӧн удж нуӧдан объектъяс да вӧрзьӧдны позьтӧм эмбур колана ногӧн уджӧдӧмсӧ эскӧдӧны субсидияяс босьтан лунсянь ӧти воысь оз сёрджык тайӧ Пӧрадок дорӧ 22 содтӧдын индӧм пӧрадок серти, та дырйи удж нуӧдан объектъяссӧ да вӧрзьӧдны позьтӧм эмбурсӧ колӧ уджӧдны бала серти налӧн вынйӧрысь 50 прӧчентысь оз этшаджык.”;

б) 1.1.4 пунктын “неминучаясӧ да пӧжаръясӧ веськавлӧм крестьянин (фермер) овмӧсъяслы отсӧг сетӧм вылӧ, крестьянин (фермер) овмӧс лӧсьӧдӧм могысь сиктӧ вуджӧм семьяяслы ӧтпыр мынтысьӧм вылӧ,” кывъяс киритны;

в) 1.2 пункт гижны тадзи:
“1.2. Уджӧ босьтчысь фермеръяслы отсӧг”;

г) 1.2.1 пунктын медводдза абзацын “Уджӧ босьтчысь фермеръяслы отсӧг вылӧ субсидияяс (водзӧ – субсидияяс)” да “сетсьӧны” кывъяс вежны лӧсялӧмӧн “Коми Республикаса республиканскӧй сьӧмкудйысь сьӧм, мый урчитӧма уджӧ босьтчысь фермеръяслы отсӧг вылӧ, сетсьӧны” да “(водзӧ – субсидияяс)” кывъясӧн;

мӧд абзацын “г” пунктувъясын” кывъяс бӧрын содтыны “, 3 пунктын” кывъяс;

д) 1.2.3 пункт гижны тадзи:
“1.2.3. Субсидияясӧ оз сетны татшӧм жӧ рӧскод вылӧ, мый серти компенсация вылӧ Коми Республикаса республиканскӧй сьӧмкуд тшӧт весьтӧ вӧлі сетлӧма субсидияяс мукӧд уджтас серти.”;

е) 1.3 пунктын “сӧвмӧдӧм вылӧ субсидияяс” кывъяс вежны “сӧвмӧдӧм вылӧ” кывъясӧн;

ж) 1.3.1 пунктса медводдза абзацын “Скӧт видзан семейнӧй фермаяс сӧвмӧдӧм вылӧ субсидияяс” кывъяс вежны “Скӧт видзан семейнӧй фермаяс сӧвмӧдӧм вылӧ урчитӧм Коми Республикаса республиканскӧй сьӧмкудйысь сьӧм” кывъясӧн;

з) 1.3.3 пункт гижны тадзи:
“1.3.3. Грантъяссӧ оз сетны сэтшӧм жӧ сяма рӧскод серти, кутшӧмӧс компенсацияӧн вештӧм вылӧ Коми Республикаса республиканскӧй сьӧмкуд тшӧт весьтӧ вӧлі сетлӧма субсидияяс мукӧд уджтас пытшкын.”;

и) 1.4 пунктса коймӧд абзацын “кутшӧмъясӧс вынсьӧдӧма” кывъяс вежны “кутшӧмъясӧс урчитӧм пӧрадок серти оформитӧма да кырымалӧма” кывъясӧн;

к) 2.1.1 пунктын “Крестьянин (фермер) овмӧсъяслысь, сы лыдын асшӧр уджалысьяслысь, видз-му овмӧсса муяс лыдысь наӧн вӧдитчан му участокъяс эмбурӧ оформитӧм дырйи рӧскод пай вештӧм вылӧ Россия Федерация субъектъяслӧн сьӧмкудъясӧ федеральнӧй сьӧмкудйысь субсидияяс сетан да юклан правилӧяс вынсьӧдӧм йылысь” Россия Федерацияса Веськӧдлан котырлӧн 2011 во йирым тӧлысь 31 лунся 874 №-а шуӧмӧн” кывъяс вежны “Крестьянин (фермер) овмӧсъяслысь, сы лыдын асшӧр уджалысьяслысь, видз-му овмӧсса муяс лыдысь наӧн вӧдитчан му участокъяс эмбурӧ оформитӧм дырйи рӧскод пай вештӧм вылӧ Россия Федерация субъектъяслӧн сьӧмкудъясӧ федеральнӧй сьӧмкудйысь субсидияяс сетан да юклан правилӧясӧн, мыйясӧс вынсьӧдӧма Россия Федерацияса Веськӧдлан котырлӧн 2011 во йирым тӧлысь 31 лунся 874 №-а шуӧмӧн, (водзӧ – правилӧяс)” кывъясӧн;

л) 2.1.2 пунктын “6500 шайт мында” кывъяс бӧрын содтыны “, но вӧчӧм уджъяслӧн донысь 90 прӧчентысь абу унджык субсидия учётӧ босьтӧмӧн, мый могмӧдсьӧ сьӧмӧн федеральнӧй сьӧмкудйысь, а правилӧяслӧн 14 пунктӧн урчитӧм случай дырйи – эскӧдӧм рӧскодсӧ тырвыйӧ субсидия учётӧ босьтӧмӧн, мый могмӧдсьӧ сьӧмӧн федеральнӧй сьӧмкудйысь” кывъяс;

м) 3.1 пунктса нёльӧд абзац “россияса” кыв дорӧ содтыны “да республикаса” кывъяс;

н) 4.1.1 да 4.1.2 пунктъяс гижны тадзи:
“4.1.1. Коми Республикаса республиканскӧй сьӧмкудйысь сьӧм, мый урчитӧма гражданалӧн аспом подсобнӧй овмӧслы канмусянь отсӧг сетӧм вылӧ, сетсьӧны татшӧм формаясын:

1) аспом подсобнӧй овмӧс нуӧдысь гражданалы субсидияяс;

2) аспом подсобнӧй овмӧс нуӧдысь гражданалы субсидияяс вуджӧдан услугаясысь мынтысян рӧскод.

4.1.2. Аспом подсобнӧй овмӧс нуӧдысь гражданалы субсидияяс веськӧдсьӧны гырысь скӧт, кӧзаяс да ыжъяс ньӧбӧм кузя рӧскодысь пай мынтӧм вылӧ, сы лыдын:
 6 тӧлысьӧдз арлыда гырысь том скӧт, кӧзаяс да ыжъяс ньӧбӧм вылӧ субсидияяс сетсьӧны тайӧ Пӧрадок дорӧ 16 содтӧдын индӧм ставкаяс мында. Субсидияяс сетсьӧны, кор аспом подсобнӧй овмӧс нуӧдысь граждана кырымалӧны колян (да) либӧ мунан сьӧма воын лӧсялана ньӧбасян-вузасян сёрнитчӧм юридическӧй кывкутысьяскӧд, крестьянин (фермер) овмӧсъяскӧд, кодъяс вӧчӧны да вузалӧны скӧт видзан прӧдукция, специализируйтӧм организацияяскӧд, кодъяс вузалӧны эмбурсӧ тӧргъяс вылын;

гырысь скӧт – мӧсъясӧс, ялавичьясӧс да рӧдвыв ӧшъясӧс ньӧбӧм вылӧ субсидияяс сетсьӧны налӧн донысь 92 прӧчент мында (но ӧти юр вылӧ 23 сюрсысь оз унджык). Субсидияяс сетсьӧны, кор аспом подсобнӧй овмӧс нуӧдысь гражданаӧн кырымалӧма юридическӧй кывкутысьяскӧд, крестьянин (фермер) овмӧсъяскӧд, кодъяс вӧчӧны да вузалӧны скӧт видзан прӧдукция, специализируйтӧм организацияяскӧд, кодъяс вузалӧны эмбурсӧ тӧргъяс вылын, колян да (либӧ) мунан воясын гырысь скӧт (мӧсъясӧс, ялавичьясӧс, рӧдвыв ӧшъясӧс) ньӧбан-вузалан сёрнитчӧмъяс аспом подсобнӧй овмӧсъясын найӧс водзӧ видзӧм могысь.

Аспом подсобнӧй овмӧс нуӧдысь гражданалӧн шыӧдчӧмъяс серти гырысь скӧт (мӧсъясӧс, ялавичьясӧс, рӧдвыв ӧшъясӧс) ньӧбӧм вылӧ субсидияяс сетсьӧны кырымалӧм ньӧбасян-вузасян сёрнитчӧмлӧн подлинник да копия подув вылын, мынтысян документлӧн подлинник да копия подув вылын, мый эскӧдӧ гырысь скӧтлӧн (мӧсъяслӧн, ялавичьяслӧн, рӧдвыв ӧшъяслӧн) дон да сетан субсидияяслӧн мында костын торъялӧмсӧ мынтӧм, да аспом подсобнӧй овмӧс нуӧдысь гражданинлӧн гижӧда сӧгласие подув вылын гырысь скӧт (мӧсъясӧс, ялавичьясӧс, рӧдвыв ӧшъясӧс) ньӧбӧм вылӧ субсидияяс юридическӧй кывкутысьяслӧн, крестьянин (фермер) овмӧсъяслӧн, кодъяс вӧчӧны да вузалӧны скӧт видзан прӧдукция, специализируйтӧм организацияяслӧн, кодъяс вузалӧны эмбурсӧ тӧргъяс вылын, тшӧтъяс вылӧ вуджӧдӧм йылысь.

Субсидияяссӧ оз сетны гырысь скӧт, кӧзаяс да ыжъяс ньӧбӧм вылӧ, мый вылӧ сетлӧма нин субсидияяссӧ колян воын.”;

о) содтыны татшӧм 4.1.3 пункт:
“4.1.3. Аспом подсобнӧй овмӧс нуӧдысь гражданалы субсидияяс вуджӧдан услугаясысь мынтан рӧскодсӧ веськӧдӧны тайӧ Пӧрадок серти субсидия босьтысь гражданалы мунан воӧ услугаясысь мынтан рӧскод сьӧмӧн могмӧдан субсидияяс вуджӧдӧм вылӧ, сы лыдын:

аспом подсобнӧй овмӧсъяслы канмусянь отсӧг сетӧм могысь аспом подсобнӧй овмӧс нуӧдысь гражданалы субсидияяс переводъясӧн вуджӧдӧм серти пошта связь организацияяслӧн, корреспонденция вайысь мукӧд организациялӧн услугаясысь (водзӧ – связь услугаяс) мынтысьӧм вылӧ;

аспом подсобнӧй овмӧс нуӧдысь гражданалы кредита организацияясын наӧн восьтӧм тшӧтъяс вылӧ аспом подсобнӧй овмӧсъяслы канмусянь отсӧг сетӧм могысь субсидияяс вуджӧдӧм серти кредита организацияяслӧн услугаясысь мынтысьӧм вылӧ.

Аспом подсобнӧй овмӧс нуӧдысь гражданалы мунан воӧ субсидияяс вуджӧдӧм серти связь услугаясысь мынтан рӧскод могмӧдсьӧ сьӧмӧн сэтшӧм пӧрадок серти да кадколастъясӧ, мыйясӧс индӧма Министерствоса мутас органъясӧн пошта связь организацияяскӧд, корреспонденция вайысь мукӧд организациякӧд урчитӧм пӧрадок серти кырымалӧм сёрнитчӧмъясын (артмӧдчӧмъясын).

Аспом подсобнӧй овмӧс нуӧдысь гражданалы мунан воӧ субсидияяс вуджӧдӧм серти кредита организацияяслӧн услугаясысь мынтан рӧскод могмӧдсьӧ сьӧмӧн сэтшӧм пӧрадок серти да кадколастъясӧ, мыйясӧс индӧма Министерствоӧн кредита организацияяскӧд урчитӧм пӧрадок серти кырымалӧм сёрнитчӧмъясын (артмӧдчӧмъясын).

5) “Производство сӧвмӧдӧм да сёян-юан прӧдукция рынок ладмӧдӧм” V юкӧдын:

а) 3.1.1 пунктын:

медводдза-витӧд абзацъясын “сьӧмкуд” кыв вежны “канму (муниципальнӧй)” кывъясӧн;

мӧд-витӧд абзацъясын “колян вося ӧшым тӧлысь 1 лунсянь мунан вося вӧльгым тӧлысь 30 лунӧдз” кывъяс вежны “2012 вося вӧльгым тӧлысь 1 лунсянь 2013 вося вӧльгым тӧлысь 30 лунӧдз – 2013 воын да колян вося ӧшым тӧлысь 1 лунсянь мунан вося вӧльгым тӧлысь 30 лунӧдз – водзӧ мунысь воясӧ” кывъясӧн;

б) 3.2.1 пунктын:

1 пунктулын “йӧв, начкӧм порсь, пӧтка да” кывъяс вежны “вузалан йӧв, яй вылӧ начкӧм порсь да пӧтка,” кывъясӧн;

2 пунктулын “начкӧм” кыв киритны;

6) Пӧрадок дорӧ 3 содтӧдын “Пӧтка видзӧм да порсь видзӧм техническӧя да технологическӧя бурмӧдӧм вылӧ субсидияяс, скӧт видзӧм да кӧрым дасьтӧм техническӧя да технологическӧя выльмӧдӧм вылӧ субсидияяс, картупель да град выв пуктас вӧдитӧм техническӧя да технологическӧя выльмӧдӧм вылӧ субсидияяс” позицияӧ содтыны “, техническӧя да технологическӧя выльмӧдӧм вылӧ субсидияяс (“Коми Республикаын аквакультура да чери кыйӧм (2012-2015 вояс)” дыр кадся торъя мога республиканскӧй уджтас серти)” кывъяс;

7) Пӧрадок дорӧ 4 содтӧдын “скӧт видзан машинаяс” позиция гижны тадзи:
“
	Скӧт видзан машинаяс
	47 4100 - 47 4169 (47 4132; 47 4137 кындзи); 47 4200 - 47 4212; 47 4230


”;

8) Пӧрадок дорӧ 6 содтӧдын “Промышленнӧй стадаысь колькъялысь чипанъяслӧн кольк, ӧти сюрс штука вылӧ, мый вайӧма колян календарнӧй вося IV кварталын да мунан календарнӧй вося I, II, да III кварталъясын” позицияын:
“
	Промышленнӧй стадаысь колькъялысь чипанъяслӧн кольк, ӧти сюрс штука вылӧ, мый вайӧма:
	

	колян календарнӧй вося IV кварталын да мунан календарнӧй вося I, II, да III кварталъясын (2013 вося II да III кварталъясысь кындзи)
	143,0

	2013 вося II да III кварталъяс
	755,0


”;

9) Пӧрадок дорӧ 7 содтӧдлӧн нимӧ содтыны “, йӧв стадаысь мӧсъясӧс учётӧ босьттӧг,” кывъяс; 

10) Пӧрадок дорӧ 9 содтӧд гижны тайӧ вежсьӧмъяс дорӧ 1 №-а содтӧд серти;

11) Пӧрадок дорӧ 12 содтӧдын “сапропель да пу вӧчӧдан шыбласъясӧн вӧдитчӧм” кывъяс киритны;

12) Пӧрадок дорӧ 21 содтӧдын:
“Подув нӧгыля йӧв, ӧти тонна вылӧ:” позицияын “йӧв” кыв вежны “вузалан йӧв” кывъясӧн;
“Яй вылӧ начкӧм скӧт, ӧти тонна вылӧ:” позиция гижны тадзи: 
“
	Яй вылӧ начкӧм скӧт да пӧтка, ӧти тонна вылӧ:
	


”;
“Яй вылӧ начкӧм порсьяс, ӧти тонна вылӧ:” позиция вежны “Порсьяс” позицияӧн;

13) содтыны Пӧрадок дорӧ 22 содтӧд тайӧ вежсьӧмъяс дорӧ 2 №-а содтӧд серти.

2. “Коми Республикаын кӧр видзӧм (2011-2015 вояс)” 2013-2015 воясын дыр кадся торъя мога республиканскӧй уджтас збыльмӧдӧм вылӧ урчитӧм Коми Республикаса республиканскӧй сьӧмкудйысь сьӧм сетан пӧрадокын, мый вынсьӧдӧма шуӧмӧн (2 №-а содтӧд), (водзӧ тайӧ пунктын – Пӧрадок):

1) “Панас” I юкӧдӧ содтыны татшӧм 8 пункт:
“8. Шӧр средствояс выльмӧдӧм вылӧ субсидияяс отсӧгӧн субсидия босьтысьясӧн ньӧбӧм машинаяссӧ да оборудованиесӧ оз позь вузавны, козьнавны, вежны либӧ мукӧд ногӧн ӧтдортны Россия Федерацияса оланпастэчас серти субсидия босьтан лунсянь нёль во чӧжӧн.”;

2) Пӧрадок дорӧ 2 содтӧдӧ содтыны татшӧм позиция:
“
	Лым вывті да нюръясӧд ветлан машинаяс
	45 1123


”;

3. “Коми Республикаын аквакультура да чери кыйӧм (2012-2015 вояс)” 2013-2015 воясын дыр кадся торъя мога республиканскӧй уджтас збыльмӧдӧм вылӧ урчитӧм Коми Республикаса республиканскӧй сьӧмкудйысь сьӧм сетан пӧрадокын, мый вынсьӧдӧма шуӧмӧн (3 №-а содтӧд):

1) “Панас” I юкӧдӧ содтыны татшӧм 8 пункт:
“8. Техническӧя да технологическӧя выльмӧдӧм вылӧ субсидияяс отсӧгӧн субсидия босьтысьясӧн ньӧбӧм машинаяссӧ да оборудованиесӧ оз позь вузавны, козьнавны, вежны либӧ мукӧд ногӧн ӧтдортны Россия Федерацияса оланпастэчас серти субсидия босьтан лунсянь нёль во чӧжӧн.”;

2) “Коми Республикаын аквакультура да чери кыйӧм (2012-2015 вояс)” дыр кадся торъя мога республиканскӧй уджтас” II юкӧдын:

а) 3 пунктса мӧд абзацын “асшӧр уджалысьясысь кындзи,” кывъяс киритны;

б) 5.2 пунктса мӧд абзац “да крестьянин (фермер) овмӧсъяслы” кывъяс вежны “, крестьянин (фермер) овмӧсъяслы да асшӧр уджалысьяслы” кывъясӧн.

4. Видз-му овмӧслы канмусянь отсӧг вылӧ, “Коми Республикаын кӧр видзӧм (2012-2015 вояс)” дыр кадся торъя мога уджтас вылӧ да “Коми Республикаын аквакультура да чери кыйӧм (2012-2015 вояс)” дыр кадся торъя мога республиканскӧй уджтас вылӧ индӧм рӧскод Коми Республикаса республиканскӧй сьӧмкудйысь сьӧмӧн могмӧдан правилӧясын, мый вынсьӧдӧма шуӧмӧн (4 №-а содтӧд):

1) 9 пунктса мӧд абзацын:
“Коми Республикаса республиканскӧй сьӧмкудйысь сьӧм” кывъяс бӧрын содтыны “, му бурмӧдан системаяс выльмӧдӧм да дзоньталӧм вылӧ субсидияяс” кывъяс;
“му вын кыпӧдан мероприятиеяслы канмусянь отсалӧм могысь” кывъяс бӧрын содтыны “, му бурмӧдан системаяс выльмӧдан да дзоньталан уджъяс збыльмӧдӧм вылӧ субсидияяс” кывъяс;
“му вын кыпӧдан мероприятиеяс” кывъяс бӧрын содтыны “, му бурмӧдан системаяс выльмӧдан да дзоньталан уджъяс” кывъяс;

2) содтыны татшӧм 13 да 14 пунктъяс:
“13. Артмӧдчӧмъяс, кутшӧмъясӧс индӧма 2013-2015 воясын видз-му овмӧслы канмусянь отсӧг вылӧ артыштӧм Коми Республикаса республиканскӧй сьӧмкудйысь сьӧм сетан пӧрадоклӧн I юкӧдса 2 пунктын, “Коми Республикаын кӧр видзӧм (2012-2015 вояс)” 2013-2015 воясын дыр кадся торъя мога уджтас збыльмӧдӧм вылӧ урчитӧм Коми Республикаса республиканскӧй сьӧмкудйысь сьӧм сетан пӧрадоклӧн I юкӧдса 2 пунктын да “Коми Республикаын аквакультура да чери кыйӧм (2012-2015 вояс)” 2013-2015 воясын дыр кадся торъя мога республиканскӧй уджтас збыльмӧдӧм вылӧ урчитӧм Коми Республикаса республиканскӧй сьӧмкудйысь сьӧм сетан пӧрадоклӧн I юкӧдса 2 пунктын, мыйясӧс вынсьӧдӧма “2013-2015 воясын “Коми Республикаын видз-му овмӧс сӧвмӧдӧм да видз-му овмӧс прӧдукция, сырьё да сёян-юан рынокъяс ладмӧдӧм, чери вӧдитан овмӧс комплекс сӧвмӧдӧм” Коми Республикаса канму уджтас збыльмӧдан мераяс йылысь” Коми Республикаса Веськӧдлан котырлӧн 2012 во ӧшым тӧлысь 24 лунся 576 №-а шуӧмӧн, оз урчитны субсидия босьтысьясӧн субсидия колясъяс бергӧдӧмсӧ, мыйясӧн эз вӧдитчыны отчётнӧй сьӧма воӧ, сы вӧсна мый субсидияяссӧ сетӧны вӧчӧм рӧскод компенсацияӧн вештӧм вылӧ.

14. Субсидия босьтысьясӧн субсидия сетан условиеясӧ, могъясӧ да пӧрадокӧ кутчысьӧм бӧрся контрольсӧ збыльмӧдӧны урчитӧм пӧрадок серти Министерство да Коми Республикаса сьӧм овмӧс министерство, сы лыдын прӧверкаяс нуӧдӧмӧн.”.
“2013-2015 воясын “Коми Республикаын

видз-му овмӧс сӧвмӧдӧм

да видз-му овмӧс прӧдукция,

сырьё да сёян-юан рынокъяс ладмӧдӧм,

чери вӧдитан овмӧс комплекс сӧвмӧдӧм”

Коми Республикаса канму уджтас

збыльмӧдан мераяс йылысь”

Коми Республикаса Веськӧдлан котырлӧн

2012 во ӧшым тӧлысь 24 лунся

576 №-а шуӧмӧ пыртан вежсьӧмъяс дорӧ

1 №-А СОДТӦД

«2013-2015 воясын видз-му овмӧслы

канмусянь отсӧг сетӧм вылӧ урчитӧм

Коми Республикаса республиканскӧй

сьӧмкудйысь сьӧм сетан

пӧрадок дорӧ

9 СОДТӦД

Техническӧя да технологическӧя выльмӧдӧм вылӧ сетан субсидия вылӧ ньӧбан тракторъяслӧн, машинаяслӧн да оборудованиелӧн
ЛЫДДЬӦГ
	Ним
	ОК 005-93 ставроссияса прӧдукция классификатор серти кодъяс

	Уна сикас удж вӧчан видз-му овмӧсса тракторъяс *
	47 2200

	Уна сикас удж вӧчан да гӧран видз-му овмӧсса тракторъяс *
	47 2400

	Му небзьӧдан машинаяс
	47 3200

	Культиваторъяс
	47 3262

	Тракторӧн град выв пуктас кӧдзан машинаяс (тукӧвӧйясысь кындзи) 
	47 3314

	Картупель пуктан машинаяс
	47 3331

	Мувердас сюян да мусин вевттян машинаяс 
	47 3350

	Пызъянъяс да аэрозоль аппаратъяс
	47 3411

	Картупель сикас серти юкланінъяс да медводз обработайтан пунктъяс 
	47 3614

	Сӧвтан да ректан транспортёръяс
	47 3615

	Картупель перъян комбайнъяс
	47 3618

	Картупель перъян да медводз обработайтан мукӧд машина 
	47 3619

	Свеклӧ да сёркниулов перъян да медводз обработайтан мукӧд машина
	47 3620

	Вотӧс да град выв пуктас заптан базаяслы да фабрикаяслы оборудование 
	51 5161 – 51 5167


*Организацияяслы да крестьянин (фермер) овмӧсъяслы, кодъяс быдтӧны картупель да (либӧ) восьса муын град выв пуктасъяс 20 гектарӧдз площадь вылын бӧръясӧ пыртӧмӧн, субсидияяс сетсьӧны кыкысь оз унджык единица трактор ньӧбӧм вылӧ субсидия ӧти босьтысь вылӧ арталӧмӧн субсидия сетан лунсянь нёль во чӧжӧн.».
“2013-2015 воясын “Коми Республикаын

видз-му овмӧс сӧвмӧдӧм

да видз-му овмӧс прӧдукция,

сырьё да сёян-юан рынокъяс ладмӧдӧм,

чери вӧдитан овмӧс комплекс сӧвмӧдӧм”

Коми Республикаса канму уджтас

збыльмӧдан мераяс йылысь”

Коми Республикаса Веськӧдлан котырлӧн

2012 во ӧшым тӧлысь 24 лунся

576 №-а шуӧмӧ пыртан вежсьӧмъяс дорӧ

2 №-А СОДТӦД

«2013-2015 воясын видз-му овмӧслы

канмусянь отсӧг сетӧм вылӧ урчитӧм

Коми Республикаса республиканскӧй

сьӧмкудйысь сьӧм сетан

пӧрадок дорӧ

22 СОДТӦД

 Видз-му овмӧсса скӧт да пӧтка видзӧм вылӧ ньӧбӧм, стрӧитӧм, выльмӧдӧм, дзоньталӧм жыръяс, видз-му овмӧсса прӧдукция переработайтан цехъяс, картупель да град выв пуктас видзанінъяс крестьянин (фермер) овмӧсъясӧн колана ногӧн уджӧдӧмсӧ эскӧдан 
ПӦРАДОК

1. Тайӧ Пӧрадокыс урчитӧ татшӧмторъяс крестьянин (фермер) овмӧсъясӧн колана ногӧн уджӧдӧмсӧ эскӧдан пӧрадок:

а) скӧт видзан стрӧитӧм, выльмӧдӧм, дзоньталӧм жыръяс видз-му овмӧсса уна сикас скӧт 10 условнӧй юрысь абу этшаджык видзӧм вылӧ, видз-му овмӧсса прӧдукция переработайтан цехъяс, картупель да град выв пуктас видзанінъяс (водзӧ – удж нуӧдан жыръяс);

б) ньӧбӧм видз-му овмӧсса скӧт да пӧтка видзан жыръяс, картупель да град выв пуктас видзанінъяс (водзӧ – вӧрзьӧдны позьтӧм эмбур),

стрӧитчан дон, выльмӧдан да дзоньталан рӧскод компенсацияӧн вештӧм вылӧ, мыйяс вӧчан рӧскодысь пай вӧлі сетӧма Коми Республикаса республиканскӧй сьӧмкудйысь сьӧмӧн, мый урчитӧма крестьянин (фермер) овмӧсъяс сӧвмӧмлы канмусянь отсӧг вылӧ 2013-2015 воясын видз-му овмӧслы канмусянь отсӧг вылӧ артыштӧм Коми Республикаса республиканскӧй сьӧмкудйысь сьӧм сетан пӧрадоклӧн IV юкӧнса 1.1.1 пунктлӧн нёльӧд да квайтӧд абзацъяс серти, мый вынсьӧдӧма шуӧмӧн (1 №-а содтӧд), (водзӧ – субсидияяс).

Коми Республикаса видз-му овмӧс да сёян-юан министерство (водзӧ – Министерство) 10 уджалан лун чӧжӧн крестьянин (фермер) овмӧслы субсидияяс сетан лунсянь 10 уджалан лун чӧжӧн гижӧмӧн юӧртӧ лӧсялана мутас органлы крестьянин (фермер) овмӧслы субсидияяс сетӧм йылысь удж нуӧдан жыръяс да вӧрзьӧдны позьтӧм эмбур индӧмӧн, мый серти сетсьӧны субсидияяс.

2. Удж нуӧдан жыръяс да вӧрзьӧдны позьтӧм эмбур крестьянин (фермер) овмӧсъясӧн колана ногӧн уджӧдӧмсӧ эскӧдӧ Коми Республикаын видз-му овмӧслы канмусянь отсӧг сетан могъяс серти комиссия, кутшӧмӧс лӧсьӧдӧма 2013-2015 воясын видз-му овмӧслы канмусянь отсӧг вылӧ артыштӧм Коми Республикаса республиканскӧй сьӧмкудйысь сьӧм сетан пӧрадоклӧн I юкӧдса 4 пункт серти, мый вынсьӧдӧма шуӧмӧн (1 №-а содтӧд), (водзӧ – комиссия) удж нуӧдан жыръяс да вӧрзьӧдны позьтӧм эмбур бала серти налӧн вынйӧрысь 50 прӧчентысь абу этшаджык уджӧдӧм дырйи, удж нуӧдан жыръяс уджӧдӧм йылысь актъяс подув вылын, кутшӧмъясӧс оформитӧма да кырымалӧма Министерстволӧн мутас органъясӧн (водзӧ – акт). Акт формасӧ урчитӧ Министерство.

Актсӧ оформитӧны да кырымалӧны Министерстволӧн мутас органъяс крестьянин (фермер) овмӧслы субсидияяс сетан лунсянь 11 тӧлысьысь оз сёрджык да сійӧс кырымалан лунсянь 5 уджалан лун чӧжӧн ыстӧны Министерствоӧ.

3. Акт босьтан лунсянь 10 уджалан лун чӧжӧн Министерство видлалӧ сійӧс да ыстӧ комиссиялы удж нуӧдан жыръяс да вӧрзьӧдны позьтӧм эмбур крестьянин (фермер) овмӧсъясӧн колана ногӧн уджӧдӧмсӧ эскӧдӧм (эскӧдтӧм) йылысь кывкӧртӧд содтӧмӧн.

4. Тайӧ пӧрадокса 2 пунктӧн урчитӧм условие серти комиссия тайӧ Пӧрадоклӧн 3 пунктӧн урчитӧм кадколаст чӧжӧн примитӧ удж нуӧдан жыръяс да вӧрзьӧдны позьтӧм эмбур крестьянин (фермер) овмӧсъясӧн колана ногӧн уджӧдӧмсӧ эскӧдӧм (эскӧдтӧм) йылысь помшуӧм.

Удж нуӧдан жыръяс да вӧрзьӧдны позьтӧм эмбур колана ногӧн уджӧдӧмсӧ эскӧдтӧм йылысь помшуӧм примитсьӧ тайӧ Пӧрадокса 2 пунктӧн урчитӧм условиеӧ кутчысьтӧм дырйи.

5. Комиссияӧн помшуӧмсӧ примитан лунсянь 10 уджалан лун чӧжӧн Министерство гижӧмӧн юӧртӧ крестьянин (фермер) овмӧслы, код серти вӧлі примитӧма удж нуӧдан жыръяс да вӧрзьӧдны позьтӧм эмбур колана ногӧн уджӧдӧмсӧ эскӧдӧм (эскӧдтӧм) йылысь помшуӧмсӧ (удж нуӧдан жыръяс да вӧрзьӧдны позьтӧм эмбур колана ногӧн уджӧдӧмсӧ эскӧдтӧм йылысь помшуӧм примитӧм дырйи татшӧм помшуӧм примитан помкаяс индӧмӧн).

6. Удж нуӧдан жыръяс да вӧрзьӧдны позьтӧм эмбур колана ногӧн уджӧдӧмсӧ эскӧдтӧм йылысь помшуӧм примитӧм дырйи крестьянин (фермер) овмӧслы сетӧм субсидияяссӧ колӧ бергӧдны Коми Республикаса республиканскӧй сьӧмкудйӧ торъя пӧрадок серти, мый урчитӧма Видз-му овмӧслы канмусянь отсӧг сетӧм вылӧ “Коми Республикаын кӧр видзӧм (2011-2015 вояс)” дыр кадся торъя мога республиканскӧй уджтас вылӧ да “Коми Республикаын аквакультура да чери кыйӧм (2012-2015 вояс)” дыр кадся торъя мога республиканскӧй уджтас вылӧ 2013-2015 воясын, Коми Республикаса республиканскӧй сьӧмкудйысь сьӧмӧн могмӧдан правилӧяслӧн 12 пунктӧн урчитӧм рӧскод серти, мыйясӧс вынсьӧдӧма шуӧмӧн (4 №-а содтӧд), могтӧг найӧс уджӧдӧм понда.”.

